
WATSOMBA NENZVIMBO DZAKAPOTEREDZA

INTRODUCTION

Ongororo yekutanga yeManicaland HIV/STD Prevention Project yakaitwa muna Chikunguru mugore
ra 1998 kusvika muna Ndira wa2000. Ongororo inoteverera iyi yakaitwa muna Chikunguru wa2001
kusvika muna Ndira wa2003 zvakare imwe ongororo yakaitwa kubva muna Nyamavhuvhu wa2003
kusvika muna Nyamavhuvhu wa2005, ongororo yechina yakazoitwa kubva muna Nyamavhuvhu
wa2006 kusvika muna Mbudzi wa2008. Gwaro iri rinofananidza dudziro huru  dzakabuda
munharaunda muno maererano nekubatirwa kweutachiwana hweHIV  nezvimwe  zvirwere
zvinowanikwa mukusangana pabonde, ruzivo pamusoro pehutachiwana hweHIV nezvimwe zvirwere
zvepabonde uye kurarama muhutano hwakanaka kubva paongororo yekutanga nedzimwe
ongororo dzakaitwa mumashure, Pakati peongororo yekutanga neyechipiri pakawedzererwa imwe
mibvunzo yezvekurapwa nekuongororwa kwehutachiwana hwe HIV. Tarisai mukati nekuseri kwepepa
rino kuti muzive zvakawanda.

NZVIMBO DZAKAITWA ONGORORO

Ongororo munharaunda ino yakaitwa muWatsomba kusanganisira Charumuka, Chidawanyika,
Chimbadzwa, Chimuriwo, Chishawa, Danhama, Govhingo, Manhanga, Marira, Mukoyi, Mvere,
Nyatsanza, Samushonga, Vhumbunu, Jarayi, Kudzunge, Moyoweshumba, Musewe, Nyakatsapa,
Nyambayo, Ziteya, Matenganyika, Kohwa, Magute, Manyeredzi, Rufaro, Rusuko, Tsonzo, Shungu Small
Scale neTerera. Muongororo yekutanga vanhu vakuru vanosvika 777 vakapinda muchirongwa.
Muongororo yakatevera vanhu vakuru vanosvika 679 vakapinda muchirongwa uye muongororo
yakazotevera vanhu vakuru 1,353 vakapinda muchirongwa. Muongororo yechina makapinda vanhu
vakuru vanosvika 1,091 muchirongwa.

DUDZIRO DZAKAKOSHA DZEONGORORO

e Zvikamu gumi kubva muzana (10%) zvevarume pamwe nezvikamu gumi nezvina kubva
muzana (14%) zvevakadzi vane utachiwana hweHIV parizvino

¢ Huwandu hwevarume nevakadzi vane hutachiwana hweHIV hwaderera kubva muongororo
yekutanga nedzimwe dzakazotevera mushure. Kunyangwe zvazvo huwandu hwevanhu
vaneHIV hwakaderera vanhu vane hutachiona vachakawanda.

e Vanhu vazhinji vava neruzivo rwokuti zvirwere zvepabonde zvinowedzera mikana yokubatira
hutachiwana hweHIV, asi vanhu vashoma vari kuenda kundorapwa zvirwere zvepabonde
muzvipatara nemumakiriniki.

e Vanhu vava kuratidza kuti vava kushandisa makondomu nguva dzose dzavanosangana
pabonde neshamwari dzisiri dzemazuva ose kubva paongororo.

¢ Vanhu vakawanda havazivi kuti havasi vana vose vanozvarwa naanaamai vane
hutachiwana hweHIV, vanozvarwa vaine hutachiwana.

e Chikamu chevarume chakawanda chakaratidza kuva neshamwari dzepabonde dzinodarika
imwe mugore rapera. Vakadz vakataridza kuva heshamwari dzepabonde dzinopfuura imwe
chete mugore rapera vawedzera kubva muongororo yepfura.

e Rusaruro kuvanhu vane HIV/AIDS rwuri kuderera uyezve vanhu vakawanda vakati vane chido
chekuchengeta hama inenge yarwara neAlDS.

e Vanhu vakawanda vari kuratidza kugutsikana nehurongwa hwemarapirwo ezvirwerwe
zvepabonde muzvipatara nemumakiriniki.

e Vakadzi vari kunoongororwa hutachiona hweHIV vari kuwedzera asi vanhurume vashoma
vakaongororwa kuti vane hwutachiwana hwe HIV. Vanhu vazhinji vachiri kutaridza kuti
havazivi kuti kune mishonga inokwanisa kuderedza huwandu hweutachiwana hweHIV
mumuviri.

